
Na osnovu čl. 9.Pravila za konsultacije u izradi pravnih propisa („Službeni glasnik BiH“broj: 5/17) daje se: 
IZJAVA O SVRSI DONOŠENJA 
Strateškog okvira za reformu javne uprave u Bosni i Hercegovini 2017-2022
Reforma javne uprave u Bosni i Hercegovini predstavlja jedan od političkih kriterija ili uslova daljeg napretka BiH u procesu EU integracija.
Svi nivoi vlasti u Bosni i Hercegovini prepoznali su značaj reforme javne uprave i dali podršku procesu reforme preuzimajući odgovornost za ovaj proces usvajanjem Strategije reforme javne uprave i pripadajućeg Akcionog plana 1/Revidiranog akcionog plana 1.
Proces reforme odvija se kontinuirano od 2006. , usvajanjem Strategije za reformu javne uprave i Akcionog plana, a zatim i Revidiranog Akcionog plana 1 za period 2011-2014. Iako su Strategija i Akcioni plan prestali važiti još 2014.godine, proces reforme je nastavljen kroz realizaciju aktivnosti iz Revidiranog Akcionog plana 1.
Značaj reforme javne uprave, prepoznat je i kroz reformskom agendu koju su tokom 2015. Godine usvojile vlade na svim nivoima, kao i Vijeće ministara BiH, koja je prema navedenoj agendi značajna zbog fiskalne održivosti i kvaliteta u pružanju usluga građanima.
Nastavak reforme javne uprave u skladu sa zahtjevima i principima Europske unije, te izrada novog strateškog okvira predviđeni su zaključcima koje je usvojilo Vijeće ministara BiH u sklopu Informacije o aktivnostima u provedbi reforme javne uprave na sjednici održanoj u julu 2015. godine. Također, ova obaveza proističe i iz Reformske agende za period 2015-2018. te Akcionog plana za provedbu Reformske agende Vijeća ministara BiH kojim je predviđeno usvajanje inovinare strategije reforme javne uprave, zasnovane na ključnim evropskim principima. Obaveza izrade novog cjeloržavnog strateškog okvira za reformu javne uprave ugrađena je i u Akcioni plan za realizaciju prioriteta iz Izvještaja BiH za 2015. godinu koji je Vijeće usvojilo na 43. sjednici održanoj 9. februara 2016. godine.
Početkom 2016. godine Vijeće ministara Bosne i Hercegovine, Vlada Federacije BiH, Vlada Republike Srpske i Vlada Brčko distrikta Bosne i Hercegovine usaglasili su i podržali Operativni plan za pripremu Strateškog okvira za reformu javne uprave, kojim se zajedno i koordinirano pristupilo razvoju novog srednjoročnog Strateškog okvira za reformu javne uprave u Bosni i Hercegovini. 
Osnovna svrha Strateškog okvira za reformu javne uprave jeste organizirati modernu javnu upravu na sva četiri nivoa vlasti, koja će osigurati i poštivati principe na kojima počiva funkcioniranje javne uprave u Evropskoj uniji i doprinijeti uspješnom procesu pridruživanja i pristupanja te osigurati poštivanje javnog interesa i kvalitetno zadovoljenje potreba građana i privrednih subjekata, a u cilju je stvaranja uslova za efikasnu, efektivnu, transparentnu, više participatornu i odgovornu javnu upravu, u skladu sa standardima Evropske unije i načelima dobrog upravljanja.
Ova izjava bit će objavljena na službenoj internet stranici Ureda koordinatora za reformu javne uprave i portalu e-konsultacije. 
